
IZVJEŠTAJ

o seminaru održanom na Jahorini u hotelu „Termag“ u periodu od 4.-5. aprila 2017. godine
U nastavku specijalističke obuke za tužioce, održan je dvodnevni seminar na temu kibernetičkog kriminala u periodu od 4.-5. aprila 2017. godine, na Jahorini. 

Obuka je započeta još 2016. godine, u okviru Projekta „Podrška pravosuđu u BiH-Jačanje tužilačkih kapaciteta“ koji se uz finansijsku podršku Švicarske i Norveške implementira u okviru Visokog sudskog i tužilačkog savjeta Bosne i Hercegovine, a istoj prisustvuju poimenično delegirani tužioci iz cijele Bosne i Hercegovine, koji rade ili će raditi na predmetima kibernetičkog kriminala, i to ukupno 21 tužilac, od čega 5 tužilaca Okružnog javnog tužilaštva u Banjoj Luci, 7 tužilaca iz Tužilaštva BiH, 1 tužilac Tužilaštva Brčko Distrikta, 1 tužilac Federalnog tužilaštva FBiH i 7 tužilaca kantonalnih tužilaštava FBiH.
Edukatori su bili Momčilović Aleksandar, tužilac Tužilaštva Republike Srbije, Saša Živanović, nečelnik u MUP-u Srbije i Dražen Višnjić, načelnik u MUP-u Republike Srpske, koji već godinama rade na predmetima visokotehmološkog kriminala i imaju veliko iskustvo u tome.
Pojedinačno obrađene teme su bile: Otkrivanje/identifikacija lokacije i icentiteta kompjutera, kompanija i osoba na internetu, Privremene mjere i uloga kontakt mjesta; Procesni zakoni i istražne radnje; Zaštita podataka; Istraga o IP-u i elektronskim dokazima; Pozitivno „Hakiranje“; Preventivno pretraživanje interneta za otkrivanje organizovanog kriminala, terorizma, teškog kriminala, pranja novca, itd.; Pretraživanje interneta za pronalaženje osoba koje iskazuju nekontrolisani bijes, a učesnici su radili i na konkretnoj studiji slučaja.

Iz analize evaluacijskih upitnika proizilazi da su polaznici zadovoljni seminarom, ali da predlažu da se održi još edukacija iz ove oblasti i to da se organizuje na takav način da se svim polaznicima obezbijedi pristup računaru, kako bi konkretno imali uvid u ono što su do sada teoretski naučili.

U Banjoj Luci, dana 13. 04. 2017.

Načenik Sektora za stručno usavršavanje

Slađana Marić

________________________

